
ZAPISNIK
Sa sastanka SLER-a, održanog 19.03.2019.godine, sa početkom u 10 sati u prostorijama  Grada Živinice (mala sala Gradskog vijeća).

Sastanku prisutni članovi SLER-a, prema listi sa potpisima koja je u prilogu.

Dnavni red sastanka bio je sljedeći:

· Aktuelna epidemiološka situacija 
Sastanak je otvorio Gradonačelnik upoznavši prisutne ea trenutnom epidemiološkom situacijom, naredbama Štaba CZ TK, Štaba CZ FBiH, Ministarstva zdravstva TK i mjerama koje se u skladu sa prethodnim naredbama a po odlukama Kriznog štaba Grada Živinice provode na teritoriji Grada Živinice.
Potom je naglasio da je u ovom trenutku akcenat stavljen na zdravstveni aspekt, odnosno prevenciju od širenja zaraze korona virusom. Međutim, nužno je blagovremeno razmišljati i o poskjedicama epidemije i načinu kako pomoći stanovništvu, pa samim tim i uposlenicima u privredi, a i poslodavcima da se ublaže štete koje će prouzrokovati  ovo stanje.
Da bi koordinacija u iznalaženju blagovremenih i uistinu efikasnih rješenja bila na visokoj razini Gradonačelnik je predložio da se isped Udruženja poslodavaca predloži predstavnik koji će biti član Kriznog štaba i koji će aktzivno sa Gradonačelnikom djelovati prilikom  sastanaka sa višim nivoima vlasti a sa ovom tematikom, što je i ranije bio zahtjev poslodvaca.

Nakon toga obratio se Zijad Selimović, zahvalio se Gradonačelniku za poziv na sastanak  i istakao sljedeće: Da je ovo trenutak u kojem svaki pojedinac nesebično treba uraditi sve što je u interesu sire zajednice, a to je svakako briga o zdravlju i životima ljudi, te da se i u njegovoj firmi postupa na taj način, odnodno da u ovom trenutku ne namjeravaju otpuštati uposlene, a da su preduzeli sve mjese da za iste obezbjede zaštitna sredstva.

Privreda je, po njeegovim riječima suočena sa sljedećim bitnim problemima; problem dopreme sirovina, problem isporuke robe, problem održavanja broja uposlenih uz smanjen obim proizvodnje, problem dospijeća obaveza kako prema bankama, tako i iz kategorije javnih prihoda.

S tim u vezi od lokalne samouprave, odnosno Gradonačelnika poslodavci očekuju:
· Da se pooštre mjere nadzora nad sprovođenjem naredbi kojima se sprečava širenje epidemije i smanjuju štetne posljedice na stanovništvo.

· Da Gradonačelnik djeluje na više nivo vlasti, prvenstveno TK i FBiH sa ciljem obezbjeđenja podrške radi zadržavanja uposlenika.

Potom se obratio Željko Mandić, koji je podržao prethodno izlaganje i fokus stavio nasljedeće: Većina domaćih poslodavaca  postupila je odgovorno, a među njima i njewgova firma, reorganizirala rad u cilju  što veće zaštite uposlenih. Zahvalio se na razumjevanju od strane jedinice lokalne samouprave i naglasio da razumije  ograničenja koja ima ista, ali je iznio očekivanja da Gradonačelnik izvrši pritikak na federalne organe da se putem Agencije za bankarstvo uvede moratorij na kamate na kredite privrednih društava. 
Također, predložio je da predstavnik Udruženja poslodavaca u Kriznom štabu bude  Mehmed Alispahić, sa čime su se i  ostali članovi Udruženja složili.

Mehmed Alispahić se zahvalio kolegama, te se u potpunosti pridružio njihovim komentarrima, i prijedlozima ponovno stavljajući akcent na pridržavanje naredbe o ograničenjima kretanja i samoizolaciji koje će u znatnoj mjeri omogućiti da posljedice na zdravlje ljudi, pa samim tim i uposlenika budu što manje. 
Gradonačelnik je predložio sljedeće zaključke, koji su i usvojeni:
1. Udruženje poslodavaca, iako svjesno ograničenja u nadležnosti jedinice lokalne samouprave, pozdravlja inicijativu Gradonačelnika da se uključi u rješavanje posljedica koje  će epidemija  prouzrokovati za privredu.

2. Udruženje poslodavaca  daje snažnu podršku upravi  za provođenje preventivnih mjere zaštite zdravlja stanovnika na području grada Živinice.
3. Predstavnik Udruženja poslodavaca  Mehmed Alispahić delegira se ispred Udruženja u Krizni štab Grada Živinica.

4. Gradonačelnik se obavezuje da će u narednom periodu svojim zvaničnim autoritetom  djelovati na više nivoe vlasti da se u što kračem roku donesu mjese koje će olakpati privredi prezilaženje posljedica epidemije.

5. Gradonačelnik se obavezuje da će svoje djelovanje prema višim nivoima vlasti a u vezi sa donošenjem mjera za podršku privredi koordinirati sa Udruženjem posklodavaca i u svakoj prilici, kada je to moguće, na sastanke na kojima se bude raspravljalo o istim pozivati i predstavnika Udruženja.

6. Gradonačelnik  će pokrenuti inicijativu da se iz sredstava posebne naknade za zaštitu od prirodnih i drugih nesreća formira Fond za pomoć uposlenima u privredi, uz precizno utvrđene kriterije za dodjelu sredstava i kvotu učešća za sve jedinice lokalne samouprave, kantone i entitet, čime bi se značajno pomoglo stanovništvu da prevaziđu posljedice epidemije kroz konkretnu podršku uposlenima u privredi, a samim tim i poslodavcima koji su zadržali uposlenike u ovom teškom trenutku.
Sastanak je završen u 11 h i 10 min. 
Zapisnik  sačnio:

  Admir  Aljić

